Agenda Senedd
Undeb Myfyrwyr Prifysgol Bangor
Nos Fawrth 8 Tachwedd 2011 – Ystafell Bwyllgor UM
   6:45pm

Cyn y cyfarfod cynhelir grŵp ffocws opsiynol a fydd yn dechrau am 6PM.
a. Sylwadau Agoriadol y Cadeirydd  

i. Polisïau UM
b. Gilotin

c. Ymddiheuriadau
d. Hysbysu Etholiadau
i. Cyngor Gaeaf UCM Cymru
e.
Ceisiadau am Hawliau Siarad
g.          
Cofnodion y cyfarfod diwethaf
a. 11/10/11
h.
Sesiwn hyfforddi cyflym, cyfranogol: 

“sut i ysgrifennu, trafod a phasio cynnig (a pham y dylech chi boeni gwneud)”  [dyrennir 20 mun.]

1. Gwelliannau Cyfansoddiadol [dyrennir 20 mun]
a. Is-ddeddf 8: Eithrio o Aelodaeth Undeb Myfyrwyr Bangor
(Jo Caulfield)
b. Is-ddeddf 9: Gweithdrefnau Cwyno a Disgyblu (Jo Caulfield)
2. Polisïau  







[dyrennir 45 mun.]

a. Bras Bangor i Affrica (Rich Gorman)
b. Gweithgor Amgylcheddol (Rich Gorman)

c. Siarter Cynaladwyedd Llywodraeth Cymru (Rich Gorman)
d. Cyfarfodydd Senedd Hygyrch (Becca Powell)
e. Bangor yn Caru Cerddoriaeth, yn Casáu Homoffobia (Yousef Cisco)
3. Adroddiadau






[40 munud]
a. Adroddiadau’r Swyddogion Sabothol
b. Adroddiadau Pwyllgorau
c. Adroddiadau o Gynadleddau Cylch UCM
4. Cwestiynau






[20 munud]
5. Polisi’n dirwyn i ben





[20 munud]
Mae’r polisïau canlynol ar fin dirwyn i ben a gellir eu hail fabwysiadu ar gyfer y flwyddyn gyfredol:

i. Profion Chlamydia Am Ddim

ii. Gorymdaith Genedlaethol
iii. Pnawniau Mercher Rhydd
iv. Cefnogi Ymdrechion yn erbyn Trais yn erbyn Merched a Lleiafrifoedd
v. Dydd Gwener Taflenni
vi. Polisi’r Amgylchedd a Chynaladwyedd
vii. Refferendwm y Cynulliad
6. Cynnydd Polisi






[15 munud]
· Polisi Rhwydweithio Cymdeithasol
7. Trafodaeth agored






[15 munud]
8. Unrhyw Fusnes Arall
1.
Gwelliannau Cyfansoddiadol
a. Is-Ddeddf 8: Eithrio o Aelodaeth Undeb Myfyrwyr Bangor
Mae’r Undeb hwn yn Credu:

1.Nad yw is-ddeddfau’r sefydliad wedi’u diweddaru, fel y mae’r cyfansoddiad cyfreithiol.
2.Fod is-ddeddfau’n egluro sut mae sefydliad wedi ei strwythuro’n fewnol, pa reolau a gwerthoedd sydd ganddo a sut y mae’n gweithredu ei fusnes.
3.Y dylai is-ddeddfau, pan fo’n bosib, fod yn hyblyg, yn galluogi ac yn hwyluso, yn hytrach na bod yn gaeth, yn rhagnodol a gwaharddol.

4. Senedd yw’r man naturiol i drin a thrafod is-ddeddfau.

Mae’r Undeb hwn yn credu ymhellach:

1. Mae’n ofynnol o dan Ddeddf Addysg 1994 fod gan Undebau Myfyrwyr bolisi eithrio.
2. Dylai’r polisi eithrio ddisgrifio’r canlyniadau o ddewis eithrio o aelodaeth UM yn glir .

Mae’r Undeb hwn yn Penderfynu:

1.Mabwysiadu’r is-ddeddf fel y’i gosodir isod.
Cynigiwyd gan: Jo Caulfield

Eiliwyd gan: Jez Harvey

Is-Ddeddf 8: Eithrio o Aelodaeth Undeb Myfyrwyr Bangor
1
O dan Adran 22(2)c Deddf Addysg 1994 mae gan unrhyw fyfyriwr yr hawl i beidio â bod yn aelod o UMPB.

1.1 
Er mwyn arfer yr hawl hwnnw rhaid i fyfyriwr hysbysu Llywydd UMPB o’r bwriad i ‘eithrio’ yn ysgrifenedig.

1.2
Bydd Llywydd UMPB yn hysbysu Cofrestrydd y Brifysgol am benderfyniad y myfyriwr.

2
Os bydd myfyriwr yn eithrio o aelodaeth UMPB ni fyddant yn gallu:

2.1
Dal safle o fewn unrhyw Glwb neu Gymdeithas UMPB, na sefyll i’w hethol i unrhyw swydd UMPB.
2.2
Cymryd rhan yn nemocratiaeth UMPB.
2.3
Ni chynrychiolir unrhyw fyfyriwr sydd wedi eithrio gan UMPB dan unrhyw amgylchiadau (e.e. apêl yn erbyn dosbarth gradd/canlyniadau arholiad).  
3
Ni fydd myfyriwr sy’n dewis eithrio’n derbyn unrhyw gyllid y byddai’r brifysgol fel arall yn ei roi i UMPB i’w cynrychioli.

4
Gall myfyriwr ymaelodi eto, a bydd hynny’n dod i rym ar unwaith, ar unrhyw adeg drwy ysgrifennu at Lywydd UMPB ac wedyn bydd ganddo/ganddi'r hawl i bob budd aelodaeth. Bydd Llywydd UMPB yn hysbysu Cofrestrydd y Brifysgol o benderfyniad y myfyriwr.
b. Is-Ddeddf 9: Gweithdrefnau Cwyno a Disgyblu
Mae’r Undeb hwn yn Credu:

1.Nad yw is-ddeddfau’r sefydliad wedi’u diweddaru, fel y mae’r cyfansoddiad cyfreithiol.
2.Fod is-ddeddfau’n egluro sut mae sefydliad wedi ei strwythuro’n fewnol, pa reolau a gwerthoedd sydd ganddo a sut y mae’n gweithredu ei fusnes.
3.Y dylai is-ddeddfau, pan fo’n bosib, fod yn hyblyg, yn galluogi ac yn hwyluso, yn hytrach na bod yn gaeth, yn rhagnodol a gwaharddol.

4. Senedd yw’r man naturiol i drin a thrafod is-ddeddfau.

Mae’r Undeb hwn yn credu ymhellach:

1. Bod angen i Undeb y Myfyrwyr gael gweithdrefnau clir a theg yn achos cyflwyno cwynion.
2. Bod rhai o’n polisïau craidd yn cyfeirio at bolisi Disgyblu, felly mae’n bwysig bod gennym un mewn lle er mwyn cynnal ein gwerthoedd fel mudiad.
Mae’r Undeb hwn yn Penderfynu:

1. Mabwysiadu’r is-ddeddf fel yr amlinellir isod.

Cynigiwyd gan: Jo Caulfield

Eiliwyd gan: Jez Harvey

Is-Ddeddf 9 Gweithdrefnau Cwyno a Disgyblu
Mae’r is-ddeddf hwn yn eiddo i Senedd a’r Cyfarfod Cyffredinol a gellir ei ddiwygio gan y naill gorff neu’r llall, yn unol â’u gweithdrefnau.

1.
Gweithdrefn Cwyno
1.1 
Bydd gan unrhyw fyfyriwr Prifysgol Bangor neu grŵp o fyfyrwyr sy’n anfodlon am eu hymwneud ag Undeb Myfyrwyr Bangor, ei Swyddogion, Staff neu Ymddiriedolwyr yr hawl i gwyno.
1.2 
Dylid ymdrin â phob cwyn yn ddiymdroi ac yn deg a dylid eu hymchwilio a’u datrys yn ôl y camau canlynol:
2
Cam 1: Cwyn Anffurfiol
2.1
Disgwylir bod modd dod i benderfyniad ynghylch y rhan fwyaf o gwynion yn anffurfiol ar y cyfle cyntaf. Felly dylai myfyriwr ddod â’r mater at sylw'r Rheolwr priodol neu’r Ymddiriedolwr sy’n Swyddog Myfyrwyr ac yn gyfrifol am y maes perthnasol, a fydd yn anelu i ddatrys y mater drwy drafodaeth anffurfiol.
2.2 
Bydd y sawl sy’n derbyn cwyn anffurfiol yn gyfrifol am fynd i’r afael ag ef yn ddiymdroi ac yn deg. Bydd y sawl sy’n derbyn y gŵyn fel rheol yn gadael i’r myfyriwr wybod o fewn pum diwrnod gwaith o dderbyn y gŵyn gychwynnol pa gamau (os unrhyw rai) sydd i’w cymryd i fynd i’r afael â’r gŵyn a’r raddfa amser disgwyliedig.
2.3 
Os na chaiff y gŵyn ei datrys drwy’r gweithredu uchod, gall yr achwynydd ddwyn y mater at sylw Llywydd UMPB, fydd yn cynnal ei h/ymchwiliadau ei hun ac yn cyrraedd dyfarniad ar y gŵyn, ac yn hysbysu’r achwynydd yn unol â hynny.
2.3.1 
Os yw’r gŵyn yn erbyn aelod o staff, bydd Llywydd UMPB fel rheol yn pasio’r mater ymlaen at Gyfarwyddwr UMPB a fydd yn gyfrifol am fynd i’r afael â’r gŵyn a gadael i’r achwynydd wybod y canlyniad. 
2.3.2
Os ydy’r gŵyn yn erbyn Llywydd UMPB caiff y mater ei gyfeirio at Fwrdd yr Ymddiriedolwyr drwy Gyfarwyddwr UMPB a fydd yn cefnogi’r Bwrdd wrth iddynt ymchwilio i’r mater. Bydd Cyfarwyddwr UMPB yn gyfrifol am adael i’r achwynydd wybod y canlyniad.
2.3.3
Os ydy’r gŵyn yn erbyn Cyfarwyddwr UMPB caiff y mater ei gyfeirio at Fwrdd yr Ymddiriedolwyr drwy Lywydd UMPB a fydd yn cefnogi’r Bwrdd wrth iddynt ymchwilio i’r mater. Bydd Llywydd UMPB yn gyfrifol am adael i’r achwynydd wybod y canlyniad.
2.4
Dylid nodi y bydd y cam hwn fel rheol yn broses lafar anffurfiol (neu drwy e-bost os nad yw cyfarfod yn bosib) ac na fydd cofnod ysgrifenedig yn cael ei wneud fel rheol.

3.
Cam 2: Cwyn Ffurfiol
3.1
Os nad yw’r gŵyn wedi cael ei datrys at foddhad yr achwynydd o dan Gam 1, gall gyflwyno cwyn ffurfiol yn ysgrifenedig i Lywydd UMPB, neu i Gyfarwyddwr UMPB (mewn achos pan fo’r gŵyn yn erbyn Llywydd UMPB). Bydd Llywydd UMPB, neu Gyfarwyddwr UMPB, yn gyfrifol am ymchwilio i’r mater, cyflwyno eu canfyddiadau ac argymell camau gweithredu i Fwrdd y Cyfarwyddwyr. Bydd Llywydd UMPB, neu Gyfarwyddwr UMPB, yn gyfrifol am adael i’r achwynydd wybod y canlyniad.
4.
Cam 3: Arolwg
4.1
Os nad yw’r gŵyn wedi cael ei datrys at foddhad yr achwynydd o dan Gamau 1 a 2, gallant wneud cais i gyfarfod o Fwrdd yr Ymddiriedolwyr gael ei gynnull i adolygu’r mater. Rhaid gwneud y cais yn ysgrifenedig i Lywydd UMPB, neu i Gyfarwyddwr UMPB (mewn achos pan fo’r gŵyn yn erbyn Llywydd UMPB) o fewn wythnos o dderbyn canlyniad cam 2, a rhaid trefnu cyfarfod o Fwrdd y Cyfarwyddwyr o fewn mis o dderbyn y cais ysgrifenedig..
4.2
Bydd y cyfarfod adolygu yn dilyn y fformat canlynol:

4.2.1
Bydd gofyn i’r achwynydd fynychu’r cyfarfod a gall ddod ag aelod llawn arall o UMPB gydag ef/hi.

4.2.2
Gofynnir i’r achwynydd esbonio’i g/chwyn a chyflwyno unrhyw dystiolaeth gefnogol, gyda chymorth y cefnogwr os bydd angen; yn dilyn hynny gall Bwrdd yr Ymddiriedolwyr ofyn cwestiynau iddynt.

4.2.3
Yna bydd Llywydd UMPB neu Gyfarwyddwr UMPB yn ymateb i’r gwyn ac yn dilyn hynny mae’n bosib y gofynnir cwestiynau iddynt gan Fwrdd yr Ymddiriedolwyr a’r achwynydd (neu’r cefnogwr).
4.2.4
Yna bydd yr achwynydd, y cefnogwr, a naill ai Lywydd UMPB a/neu Gyfarwyddwr UMPB yn gadael yr ystafell (yn dibynnu ar ba berson sydd wedi bod yn ymdrin â’r gŵyn) a bydd Bwrdd yr Ymddiriedolwyr yn cyrraedd eu penderfyniad terfynol.
4.2.5
Bydd yr achwynydd yn derbyn ymateb llawn ysgrifenedig i’w cwyn, a ddylai fanylu natur y gŵyn, casgliadau Bwrdd yr Ymddiriedolwyr, a’r pwyntiau a drafodwyd yn y cyfarfod adolygu.

5.
Cam 4: Apêl

5.1
Os nad yw’r achwynydd yn fodlon â phenderfyniad Bwrdd yr Ymddiriedolwyr, gall ofyn i’r gŵyn gael ei hadolygu gan Gofrestrydd y Brifysgol. Rhaid i’r achwynydd ysgrifennu at Lywydd UMPB, neu Gyfarwyddwr UMPB mewn achos pan fo’r gŵyn yn erbyn Llywydd UMPB, a mynegi’r sail dros gynnal arolwg a gwneud cais fod y mater yn cael ei gyfeirio at Gofrestrydd y Brifysgol.
5.1.1
Rhaid i’r sail dros gynnal arolwg gwrdd ag un o’r meini prawf canlynol:

a.
Bod yna anghysondebau gweithredol wrth ymchwilio i’r gŵyn; neu
b.
Fod tystiolaeth newydd yn gallu cael ei chyflwyno nad oedd ar gael neu na allai’n rhesymol fod wedi gallu bod ar gael i’r ymchwiliad; neu
c.
Bod canfyddiad yr ymchwiliad yn amhriodol yng ngoleuni’r dystiolaeth.

5.2
Yna caiff y gŵyn ei chyfeirio ymlaen at Gofrestrydd y Brifysgol i ymchwilio iddi ac i gyrraedd dyfarniad. Bydd Cofrestrydd y Brifysgol yn gyfrifol am hysbysu’r myfyriwr a Llywydd UMPB o ganlyniad yr ymchwiliad.
5.3
Mae’r uchod yn cynrychioli cam terfynol gweithdrefn gwynion UMPB.
6.
Gweithdrefn Ddisgyblu 
6.1 
Caiff unrhyw gwynion a wneir yn ymwneud ag aelodau UMPB eu hymdrin â nhw drwy’r weithdrefn hon.

6.2 
Dylid ymdrin â phob cwyn yn ddiymdroi ac yn deg a dylid ymchwilio iddi yn unol â’r camau canlynol:

6.2.1
Rhaid i’r gŵyn gael ei chyflwyno’n ysgrifenedig i Lywydd UMPB. Yna rhaid i Lywydd UMPB benderfynu p’un ai fod yna ddigon o dystiolaeth i ymchwilio i’r gŵyn. Os felly bydd Llywydd UMPB yn sicrhau fod Cyfarwyddwr UMPB yn ymchwilio.
6.2.2
Yna bydd Cyfarwyddwr UMPB yn ymchwilio i’r gŵyn, gan gynnwys gwneud ymdrechion i ymgynghori â’r holl unigolion perthnasol. Yna rhaid i Gyfarwyddwr UMPB wneud argymhelliad i Lywydd UMPB. Mae’r opsiynau canlynol ar gael:

6.2.2.1
Dim gweithredu pellach

6.2.2.2 Rhybuddio’r aelod ynghylch gweithredu pellach yn y dyfodol

6.2.2.3 Gwahardd yr aelod o weithgareddau UM am gyfnod dim hirach na mis

6.2.2.4 Cyfeirio’r mater at Fwrdd yr Ymddiriedolwyr er ystyriaeth
6.2.3
Os ydy’r mater yn cael ei gyfeirio at Fwrdd yr Ymddiriedolwyr er ystyriaeth caiff y weithdrefn a amlinellir o dan Is-Ddeddf 9, 4.2 (Gweithdrefn Gwynion, Cyfarfod Adolygu) ei dilyn er mwyn sicrhau proses briodol. Mae’r holl opsiynau a fanylir yn Is-Ddeddf 9, 6.2.2 yn parhau i fod ar gael. Yn ychwanegol, gall Bwrdd yr Ymddiriedolwyr:


6.2.3.1 Wahardd yr aelod o weithgareddau UM am gyfnod amhenodol

6.2.3.2 Diarddel yr aelod o aelodaeth UM
6.3
Y dilyn y penderfyniad, dylai’r achwynydd a’r sawl y gwneir cwyn yn eu herbyn gael eu hysbysu o’r camau gweithredu a gymerir gan Lywydd UMPB.
6.4
Os nad ydynt yn fodlon gyda’r canlyniad, gall y sawl y cymerir camau gweithredu yn ei h/erbyn a’r achwynydd apelio, yn dilyn y broses a amlinellir yn Is-Ddeddf 9, 5.1 (Apêl).
2.
Polisïau
2a.
Bras Bangor i Affrica
Mae’r Undeb hwn yn Credu:

1. Bod bras yn gymhleth i’w cynhyrchu ac o ganlyniad, ychydig iawn o wledydd sy’n datblygu sydd â’r cyfleusterau i gynhyrchu eu rhai eu hunain.

2. Na fydd llawer o siopau elusen yn y DU yn derbyn bras ar gyfer eu hailwerthu.

Mae’r Undeb hwn yn Credu Ymhellach:

1. Gall sicrhau fod bras ar gael mewn gwledydd sy’n datblygu godi statws merched yn sylweddol yn ogystal â helpu lleihau’r risg o gamdriniaeth rywiol.

2. Gall ailddefnyddio cynnyrch a chadw cynnyrch a ellir ei ailddenyddio allan o safleoedd tirlenwi helpu i leihau ein hôl troed carbon.

3. Fod cefnogi gwledydd sy’n datblygu yn rhan sylweddol o fod yn ddinesydd byd-eang cyfrifol.

Mae’r Undeb hwn yn Penderfynu:

1. Gorchymyn yr Is-Lywydd Cymdeithasau a’r Gymuned i gynnal Wythnos Banc Bra ym mis Rhagfyr i gasglu hen fras i’w cyfrannu at waith Oxfam yn Affrica a sefydlu pwyntiau casglu mewn amryw o fannau ar draws y campws.
2. Gorchymyn yr Is-Lywydd Cymdeithasau a’r Gymuned i geisio cefnogaeth a chyngor gan Brosiect Y Rhoi Mawr gan fod ganddynt brofiad o gynnal cynlluniau tebyg.

3. Os yw’r ymgyrch yn llwyddiannus, cynnal ail wythnos gasglu i gyd-redeg â’r ymgyrch FeBRAry ac yna parhau i gynnal yr ymgyrch mewn blynyddoedd dilynol. 

Cynigiwyd gan: Rich Gorman

Eiliwyd gan: Becca Hemmant 

2b.
Gweithgor Amgylcheddol
Mae’r Undeb hwn yn Credu:

· Bod gan Undeb Myfyrwyr Bangor hanes o weithredu amgylcheddol cadarn ac o gyflawni llwyddiannau amgylcheddol.
· Bod myfyrwyr ym Mangor wedi dangos ymroddiad o ddifrif at brosiectau ac ymgyrchoedd  gweithredu amgylcheddol.
· Bod Undeb Myfyrwyr Bangor wedi cael cydnabyddiaeth fel arweinydd ym maes gweithredu amgylcheddol drwy lwyddiant yng Ngwobrau Effaith Gwyrdd UCM.
Mae’r Undeb hwn yn Credu Ymhellach:

· Bod annog gweithredu amgylcheddol pellach yn rhan bwysig o ganiatáu i Undeb Myfyrwyr Bangor gynnal ei safle fel arweinydd yn y maes.
· Y dylai Undeb Myfyrwyr Bangor barhau i roi pwysau ar y brifysgol i wella eu safonau amgylcheddol.
· Y dylai Undeb Myfyrwyr Bangor sicrhau bod arweinyddiaeth myfyrwyr wrth galon agenda amgylcheddol UM.
Mae’r Undeb hwn yn Penderfynu:

· Creu Gweithgor Amgylcheddol fel is-grŵp o’r Senedd i ystyried a hwyluso ymgyrchoedd, polisi a lobïo amgylcheddol.

· Gorchymyn Hyrwyddwr yr Amgylchedd UM i hysbysebu’r grŵp i fyfyrwyr a sicrhau ei fod yn cyfarfod yn rheolaidd.
· Gorchymyn Hyrwyddwr yr Amgylchedd UM i adrodd argymhellion y Gweithgor Amgylcheddol yn ôl i’r Senedd ar gyfer trafodaeth a gweithredu.

Cynigiwyd gan: Rich Gorman

Eiliwyd gan: Jez Harvey

2c.
Siarter Datblygu Cynaliadwy Llywodraeth Cymru
Mae’r Undeb hwn yn Credu:

1. Bod Llywodraeth Cymru wedi datblygu Siarter Datblygu Cynaliadwy fel rhan o’u gweledigaeth dros Gymru mwy cynaliadwy (LlCC, 2010).

2. Bod Polisi Amgylcheddol a Chynaladwyedd yr Undeb yn datgan “Mae’n ddyletswydd arnom i amddiffyn yr amgylchedd ar gyfer cenedlaethau i ddod ac felly dylai egwyddorion cynaladwyedd fod wrth galon pob polisi Undeb perthnasol.”
Mae’r Undeb hwn yn Credu Ymhellach: 

1. Bod yr ymrwymiadau a amlinellir yn Siarter Datblygu Cynaliadwy Llywodraeth Cymru yn hynod o gymwys i waith Undeb y Myfyrwyr, er enghraifft, yr ymrwymiadau i “arwain ac ysbrydoli eraill i weithredu” a “hyrwyddo gwelliant parhaus”.
2. Bod Undeb Myfyrwyr Bangor mewn sefyllfa dda i gwrdd â’r ymrwymiadau a ddisgrifir yn y siartr, ond hefyd i rannu arfer gorau gyda mudiadau eraill yng Nghymru. 
Mae’r Undeb hwn yn Penderfynu:

1. Arwyddo i Siarter Datblygu Cynaliadwy Llywodraeth Cymru a chynnal yr ymrwymiadau.

Cynigiwyd gan: Rich Gorman

Eiliwyd gan: Jez Harvey

Cyfeirnodau
Llywodraeth Cynulliad Cymru (2010) 
Siarter Datblygu Cynaliadwy 

(Ar gael o: http://wales.gov.uk/docs/desh/policy/100528susdevchartercy.pdf)

Yr ymrwymiad

Rydym yn ymrwymo i sicrhau bod datblygu cynaliadwy yn brif egwyddor drefniadol wrth wneud penderfyniadau ac yn y gwaith a wnawn. Golyga hyn y byddwn yn gwneud y canlynol:

· Bod yn glir am ein swyddogaeth, ein cyfrifoldebau a’n hymrwymiadau o ran datblygu cynaliadwy; 

· Darparu arweiniad clir ar gyfer datblygu cynaliadwy, o fewn ein sefydliadau ac ar gyfer y rheini rydym yn gweithio â nhw;

· Hybu gwelliant parhaus fel ein bod yn parhau i leihau effaith amgylcheddol ein holl weithgareddau; 

· Sicrhau bod datblygu cynaliadwy wrth wraidd ein holl brosesau gwneud penderfyniadau, yn cynnwys penderfyniadau ariannol;

· Gwneud ein gorau glas i fod yn sefydliad enghreifftiol, gan arwain ac ysgogi eraill i weithredu.

I ddangos ein hymrwymiad i ddatblygu cynaliadwy, byddwn yn gwneud y canlynol:

· Rhannu enghreifftiau yn dangos sut rydym yn ystyried materion economaidd, cymdeithasol ac amgylcheddol, yn ogystal â hybu lles, wrth wneud penderfyniadau;

· Dangos sut rydym yn hybu lles ein staff a’n gweithwyr; 

· Dangos ein ffordd o feddwl a’n gweledigaeth ar gyfer y dyfodol, a’r rôl rydym ni fel sefydliad yn ei chwarae yn hynny o beth; 

· Adrodd ar ein cynnydd yn erbyn dangosyddion datblygu cynaliadwy;  

· Darparu enghreifftiau o’r gwaith rydym wedi’i wneud i hybu datblygu cynaliadwy yng Nghymru.
2d. CYFARFODYDD SENEDD HYGYRCH
Mae’r Undeb hwn yn Credu
1. Bod cael myfyrwyr i ymwneud mewn democratiaeth yn rhan hanfodol o waith yr Undeb.


2. Gellir hwyluso hynny drwy sicrhau na rwystrir unrhyw fyfyriwr rhag cymryd rhan yn Senedd oherwydd anabledd.

Mae’r Undeb hwn yn Credu Ymhellach
1. Mai cyfrifoldeb yr Undeb yw sicrhau bod cyfarfodydd Senedd yn gwbl hygyrch i bawb.


Mae’r Undeb hwn yn Penderfynu
1. Gwneud cais, mewn e-bost, am unrhyw geisiadau mynediad a all fod gan aelodau Senedd, o leiaf wythnos cyn bob cyfarfod Senedd.

2. Datgan y gellir gwneud y ceisiadau hyn yn ddienw.

3. Gwneud pob addasiad rhesymol o ran hwyluso’r ceisiadau hyn o ran lleoliad y cyfarfod, ei fformat a’r gwaith papur.

Cynigiwyd gan: Rebecca Powell
Eiliwyd gan: Yousef Cisco
2e. Bangor yn Caru Cerddoriaeth, Casau Homoffobia

Mae’r Undeb hwn yn Credu:

1.
Bod Caru Cerddoriaeth, Casáu Homoffobia (LMHH) yn bwriadu herio agweddau homoffobig cyfredol drwy godi’r mater gyda chynulleidfa ehangach.

2. 
Mae LMHH yn ceisio codi arian hanfodol ar gyfer elusennau lleol sy’n gweithio gyda phobl sy’n wynebu gwahaniaethu yn seiliedig ar eu rhywedd a hunaniaeth rywiol.

Mae’r Undeb hwn yn Credu Ymhellach:

1. 
Bod agweddau homoffobig yn parhau ym Mangor.

Mae’r Undeb hwn yn penderfynu
1. 
Cynnal a chefnogi digwyddiad LMHH ym mis Rhagfyr ar y cyd ag Undod Bangor ac Amnest Bangor.
2. 
Adrodd yn ôl i’r Senedd ynghylch y digwyddiad.

Cynigiwyd gan: Yousef Cisco

Eiliwyd gan: Becca Hemmant
3.
Adroddiadau
a. Adroddiadau’r Swyddogion Sabothol

Jo Caulfield, Llywydd

Ar hyn o bryd mae’r rhan fwyaf o’m hamser yn cael ei gymryd yn ymchwilio ac yn ysgrifennu ein Cyflwyniad Myfyrwyr ar gyfer Arolwg Sefydliadol yr Asiantaeth Sicrwydd Ansawdd. Mae’n golygu prosesu bron i 1,000 o holiaduron academaidd, wedi’u llenwi gan ein myfyrwyr hyfryd, a’u tynnu ynghyd yn ddogfen sy’n amlinellu sut beth yw’r profiad myfyrwyr ym Mangor. Yn amlwg rhaid iddo gynnwys digon o dystiolaeth a chael ei ymchwilio’n llawn ac rwy’n benderfynol y byddwn yn cael budd i fyfyrwyr o’r gwaith. 

Dyma ychydig mwy o wybodaeth amdano:
Mae’r Arolwg Sefydliadol yn broses a gynhelir gan yr Asiantaeth Sicrwydd Ansawdd, corff annibynnol sydd â’r dasg o sicrhau bod gan brifysgolion weithdrefnau sicrwydd ansawdd digonol a’u bod yn trosglwyddo’r profiad addysgiadol y maent yn dweud eu bod yn ei drosglwyddo. Mae Undeb y Myfyrwyr yn gyfrifol am y Cyflwyniad Myfyrwyr - dogfen a gyflwynir i’r Asiantaeth yn annibynnol o gyflwyniad y brifysgol - sy’n disgrifio sut beth yw bod yn fyfyriwr yn y sefydliad hwn. Rydym wedi penderfynu edrych ar thema cysondeb (h.y. a ydyw profiad un myfyriwr mewn un ysgol yn cyfateb i brofiad myfyriwr arall mewn ysgol wahanol?) Mae’n ddarn eithaf helaeth o ymchwil, felly os yr hoffech wirfoddoli i ateb ychydig o gwestiynau i ni, anfonwch e-bost ataf os gwelwch yn dda.
Danielle Buckley: Is-lywydd Addysg a Lles 

Addysg:

Ers cyfarfod diwethaf y senedd mae’r rhan fwyaf o’m hamser wedi ei dreulio yn gorffen rhestr Cynrychiolwyr Cwrs y flwyddyn a chynllunio hyfforddiant y cynrychiolwyr. Yn dilyn yr adborth a dderbyniais y llynedd, roeddwn eisiau newid yr hyfforddiant a’i wneud yn fwy rhyngweithiol ar gyfer pawb oedd yno. Cynhaliais dair sesiwn hyfforddi wythnos diwethaf a llwyddo i hyfforddi dros 100 o gynrychiolwyr cwrs. Rwyf ar hyn o bryd yn trefnu dyddiadau pellach i’r rhai sydd newydd gael eu hethol ac i’r rhai na allodd fynychu’r sesiynau cyntaf. Rwyf hefyd yn gweithio gyda Mair er mwyn ceisio trefnu sesiynau cyfrwng Cymraeg.

Rwyf hefyd wedi dechrau dylunio adran Cynrychiolwyr Cwrs newydd ar gyfer y wefan, gan nad yw’r un presennol yn gyfredol. Cafodd y papur Cynrychiolwyr Cwrs a orffennais ei ysgrifennu dros yr Haf ei drafod yn senedd y Brifysgol yr wythnos diwethaf a chafodd ei dderbyn. Rwyf wedi bod mewn trafodaeth gyda’r Brifysgol yr wythnos yma i geisio gwneud y papur yn god ymarfer neu’n rheoliad. Gallaf roi diweddariad o’r sefyllfa i chi yn y cyfarfod nesaf. Rwyf hefyd wedi gwneud cais i Fangor gymryd rhan yng Ngwobrau Dysgu dan Arweiniad Myfyrwyr UCM a’r Academi Addysg Uwch ac yn disgwyl clywed a fuom yn llwyddiannus.

Lles:

Rwyf wedi bod yn cynllunio a gweithio ar gyhoeddusrwydd ar gyfer diwrnod AIDS y Byd sydd ar Ragfyr 1. Cynhaliwyd Wythnos Byw’n Iach yn ystod yr wythnosau diwethaf hefyd a threuliais lawer o amser yn ceisio hyrwyddo’r ffair a’r digwyddiadau eraill a gynhaliwyd yn ystod yr wythnos. Bu’r ffair yn llwyddiant, wedi dweud hyn, y CWIS RHYW oedd y digwyddiad mwyaf llwyddiannus o bell ffordd, gyda 34 o dimau yn cymryd rhan a’r tîm buddugol yn derbyn £111.

Rwyf hefyd wedi treulio llawer o amser mewn cyfarfodydd gyda’r Brifysgol ynglŷn ag ymgyrchoedd lles posib ar gyfer y semester nesaf, ynghyd â delio gydag achosion myfyrwyr unigol. Rwyf hefyd wedi dechrau paratoi ar gyfer y bythefnos tai, nad yw’n cael ei gynnal tan fis Ionawr, ond hoffwn hysbysebu’r digwyddiad mor fuan ag sydd bosib cyn hyn, er mwyn annog myfyrwyr i ddisgwyl am y bythefnos cyn chwilio am dai.
Rich Gorman: Is-lywydd Cymdeithasau a Chymuned

· Trefnu Plannu Bylbiau Bangor. Trefnu asesiadau risg, canllawiau plannu, etc. Yn fras, prosiect i fynd allan i’r gymuned, rhoi dipyn o liw i Fangor a chael hwyl wrth blannu rhai cannoedd o fylbiau cennin pedr a chlychau’r gog! Mae sesiynau’n cael eu trefnu gan glybiau a chymdeithasau er mwyn cynnwys cylch ehangach a galluogi mwy o bobl i gymryd rhan. Gosod cynlluniau ar gyfer ‘Bras Bangor i Affrica’, ymgyrch a feddyliwyd amdano i ddechrau gennyf i a’r Gymdeithas Merched, ond yn gobeithio y bydd yn cael ei gefnogi gan Undeb y Myfyrwyr i gyd os caiff y polisi ei basio gan Senedd. Ymgyrch yw hwn i geisio rhoi cefnogaeth i wledydd sy’n datblygu, cadw pethau allan o safleoedd tirlenwi a chefnogi cydraddoldeb rhywedd ledled y byd.
· Rwyf hefyd wedi creu ymgyrch fach arall, ‘Mabwysiadu Gwenynen dros Fangor’ Mae unrhyw amgylcheddwr yn gwybod fod y wenynen yn prysur ddiflannu, ac er efallai nad ydych i gyd yn or-hoff o’r creaduriaid bach streipïog, maent yn gyfrifol am beillio’r rhan fwyaf o’r bwyd rydym yn ei fwyta. Dim gwenyn. Dim bwyd. Dim ni. Yn yr Undeb rydym yn hoff o’n bwyd ac o’r syniad o fodoli, felly fe wnaethom benderfynu y byddai’n well i ni wneud ein rhan dros y gwenyn. Felly, byddwn yn rhannu pecynnau o hadau blodau gwyllt i’r myfyrwyr gael eu plannu er mwyn creu mwy o gynefinoedd i’r gwenyn a’u cadw’n fyw. 

· Wedi bod allan yn annog myfyrwyr i gwblhau ein Harolwg Academaidd! Jo wedi fy ngyrru i’r Adran Wyddoniaeth rhan amlaf wrth fy mod i’n mynd ar goll ym Mhrif Adeilad y Celfyddydau. O hyd.
· Rwy’n gweithio ar ddiweddaru’r Strategaeth Cymdeithasau Academaidd, derbyniwyd hwn yn Senedd y Brifysgol y llynedd, ond mae’r Brifysgol nawr wedi gofyn am fewnbwn ynghylch sut y gallant ei roi ar waith orau. Mae hyn yn dda, oherwydd mae’n golygu eu bod eisiau i Gymdeithasau Academaidd gymryd rhan ym mhrofiad y myfyriwr a’u bod am fod yn gefnogol!  

· Cynorthwyo gydag Wythnos Byw’n Iach a oedd yn hwyl, a gyda’r Bws Olympaidd, methu penderfynu pa un oedd orau.
· Hefyd wedi bod yn gweithio’n helaeth ar gais Effaith Gwyrdd Bangor ar gyfer Gwobrau Amgylchedd UCM eleni. Fel y gwyddoch, cawsom 3 gwobr y llynedd, felly bydd coroni hynny’n anodd ond mae gen i gynlluniau ar y gweill. Felly o gyfrifo gwerth dwy flynedd o gostau teithio yn ôl troed carbon cywir, i gasglu tystiolaeth am yr holl waith da rydym wedi bod yn ei wneud ers y llynedd, dwi wedi bod yn eithaf prysur!
· Mae Cyngor Bangor yn awyddus i enwebu’r Canllaw Goroesi Gwastraff a wnaethom dros yr Haf ar gyfer gwobr, felly rwyf wedi bod yn helpu gyda’r cais hwnnw. I fod yn onest, buaswn yn helpu gydag unrhyw gyfle arall i arddangos y llun hwnnw o Danielle Giles yn chwifio’r bocs ailgylchu batris yn y papurau newydd.
· Bu sawl cymdeithas yn ymweld â Gŵyl Gwledd Conwy y mis yma. Yn dilyn y diwrnod canol oesol a gynhaliom ym Miwmares ddiwedd y flwyddyn academaidd ddiwethaf, cawsom wahoddiad yn bersonol gan y trefnwyr yng Nghonwy i gymryd rhan y tro yma, oedd yn wych. Doeddwn i ddim yn teimlo fel gwisgo arfwisg fy hun, felly’n bennaf bum  i’n helpu gydag asesiadau risg, logisteg sefydliadol, gwaith i’r wasg a chyfathrebu gyda chymdeithasau a Chyngor Conwy.
· Cymerais ran flaenllaw yn ail drefnu cynllun Gwobr yr Uchel Siryf am Waith Gwirfoddol - gwobr ariannol yw hwn, sy’n agored i UNRHYW glwb, cymdeithas neu brosiect o fewn UM sy’n gwneud gwaith gwirfoddol gwych yn y gymuned leol. Mae categori ar gyfer unigolion yn ogystal â grwpiau. E-bostiwyd ffurflenni cais i bob clwb, cymdeithas a gwirfoddolwyr GMB, ac fe’u dosbarthwyd gen i a swyddfa GMB.
· Rwyf wedi bod mewn sawl cyfarfod gydag adran Arlwyo a Chynadleddau’r Brifysgol i drafod ffyrdd o gael gwell cysylltiad rhyngddyn nhw a chymdeithasau. Mae’r cyfarfodydd hyn wedi bod yn rhai llwyddiannus iawn ac wedi cyflwyno cyfleoedd newydd i gymdeithasau, fel Pobol a Phlaned yn cynnal sesiynau dall-flasu Cola Masnach Deg a Bar Uno yn defnyddio cynnyrch dros ben y gymdeithas arddwriaeth organaidd i wneud cawl hynod leol! 
· Wedi cael ambell gyfarfod gyda’r Brifysgol ynglŷn â Chynaladwyedd, rhai lle y gallais hyd yn oed gyfrannu’n uniongyrchol i Gynllun Strategaeth Cynaladwyedd y Brifysgol - sy’n gyffrous iawn.
· Wedi bod yn gweithio ar gynlluniau cychwynnol Gŵyl y Cyrion Bangor y flwyddyn nesaf. Roedd pawb wrth eu bodd yn dilyn arbrawf y llynedd, felly eleni mae am fod yn llawer mwy. Rydym am fentro pythefnos gyfan o raglen ac ehangu i gynnwys unrhyw fath o berfformio neu gelfyddyd, o arddangosfeydd i gomedi, o Shakespeare i ddawns, jyglo tân, cerddoriaeth - unrhyw beth!
· Wrth gwrs mae’r holl bethau arferol hefyd - prawf ddarllen Seren, helpu cymdeithasau newydd i sefydlu, trefnu amserlen codi arian ystafell gotiau Academi, cynnal sesiynau hyfforddi i gymdeithasau, helpu cynnal etholiadau cymdeithasau, hyrwyddo pethau, diweddaru rhannau o’r wefan, sortio problemau cyfleusterau, helpu cymdeithasau gyda materion ariannol a grantiau a mynychu cyfarfodydd grŵp cymunedol i gynrychioli myfyrwyr.
Danielle Giles: Is-lywydd Chwaraeon a Byw’n Iach

Mae wedi bod yn hynod brysur dros y mis diwethaf gyda dechrau gemau BUCS, nosweithiau’r UA a’r bws Olympaidd.

Y mis yma rwyf wedi bod yn gweithio ar raglen y tymor BUCS a sicrhau lle ar gyfer pob gornest a bod y swyddogion cywir gennym. Rydym hefyd wedi cychwyn brecwast ym Mar Uno fel y gall y timau, neu unrhyw fyfyrwyr, ddod am frecwast ar fore Mercher. Mae hyn wedi bod yn llwyddiant mawr. Hefyd wedi creu posteri o raglen y tymor sydd i’w gweld yn Undeb y Myfyrwyr, Maes Glas a Bar Uno.

Y mis yma bu’r cyfweliadau ar gyfer y Cyfarwyddwr Chwaraeon; roeddwn yn rhan o’r panel cyfweld ac ynghyd â rhai myfyrwyr gwelais y cyflwyniadau, a oedd yn brofiad anhygoel. Rydym bellach wedi penodi Cyfarwyddwr Chwaraeon.

Mae nosweithiau’r UA yn cymryd llawer o’m hamser, gwneud yn saff fod gennym themâu, Facebook, lluniau, posteri a phopeth arall i sicrhau llwyddiant y nosweithiau a chodi arian ar gyfer y timau. Dylai pawb geisio eu cefnogi gan ein bod ni’n gwneud dipyn ar gyfer elusennau hefyd, Help the Heroes a Movember (Mis y Mwstas) y mis hwn.

Cymerodd y bws Olympaidd lawer o’m hamser hefyd, roedd yn llwyddiant ysgubol gyda thros 1500 o blant ysgol yn ymweld â Bangor. Roedd y digwyddiad hwn yn llwyddiant mawr a daeth â phawb yn y gymuned, y brifysgol a’r undeb ynghyd.

Cafwyd Wythnos Byw’n Iach a cafwyd digwyddiadau anhygoel ynghyd â digwyddiadau nad oedd mor llwyddiannus. Daeth llawer i’r ffair, y daith gerdded i fyny’r Wyddfa, y cwis a rhai sesiynau ym Maes Glas, ond ni welwyd cynnydd yn y nifer o aelodau yn dilyn sesiynau blasu’r clybiau. Wedi dweud hynny mae gennym fwy ar y gweill ar gyfer Wythnos Byw’n Iach 2.

Mae cynlluniau ar y gweill hefyd ar gyfer y Bencampwriaeth Ryng-golegol a chinio’r UA.

Ond yn bwysicach oll, treuliais lawer o’m hamser yn helpu clybiau gyda’u problemau a chael cyfarfodydd gyda nhw i gyd i wneud yn saff fod popeth yn rhedeg yn esmwyth.  
Mair Rowlands: Llywydd UMCB 

Ers y Senedd diwethaf, dwi wedi bod yn gweithio ar nifer o bethau gwahanol.

Digwyddiadau

O ran digwyddiadau UMCB, mae nosweithiau Clwb Cymru wedi bod yn eithaf llwyddiannus, ond da ni’n ceisio meddwl am ffyrdd i geisio denu mwy o bobl a’i gwneud yn fwy agored i fyfyrwyr di-Gymraeg.  Dwi wedi trefnu ail gig Cymraeg y tymor sy’n mynd i fod yn y Dafarn Roegaidd nos Iau yma.  Mae gennym ni 3 llond bws o aelodau UMCB yn mynd lawr i’r Ddawns Rhyng-golegol yn Aberystwyth ar y 5ed o Dachwedd, ac mae popeth wedi ei fwcio ar gyfer y Gloddest, Cinio Nadolig UMCB.

Yr Eisteddfod Ryng-golegol
Mae ychydig o ddatblygiadau wedi bod efo’r Eisteddfod Ryng-golegol. Fe gawsom ni gyfarfod Pwyllgor yr Eisteddfod ar y 12fed o Hydref i drafod nifer o bethau gwahanol. Ers hynny, mae rhai o’r bandiau wedi eu bwcio ar gyfer y gig mawr yn PJ yn y nos, rydym mewn trafodaethau gyda nifer o gwmnïau ynglŷn a nawdd e.e. Pontio a’r Coleg Cymraeg Cenedlaethol, rydym wedi bwcio arweinwyr i arwain yr Eisteddfod sy’n rhyw fath o ‘celebs’ Cymraeg , a da ni wedi trefnu comisiynu rhywun i gynllunio a chreu y Goron ar gyfer cystadleuaeth rhyddiaith y Goron.  Felly mae nifer o ddatblygiadau wedi digwydd ac mae mwy i ddod.

Pontio
Rwyf wedi cael fy mhenodi i FWRDD YMGYNGHOROL Y CELFYDDYDAU PONTIO i gynrychioli myfyrwyr, yn y cyfarfod roeddem yn trafod rhaglen bresennol Pontio a hefyd y rhaglen sydd i ddod pan fydd y lle yn agor. Felly os oes gan unrhyw un ohonoch syniadau am ddigwyddiadau newydd neu wahanol, neu jyst y math o bethau rydych chi’n meddwl y byddai myfyrwyr yn awyddus i weld, gadewch i mi wybod.

Cyfarfod Cyffredinol UMCB
Mae Cyfarfod Cyffredinol UMCB yn cael ei gynnal nos Lun cyn y Senedd yma felly cewch glywed mwy unwaith bydd y cyfarfod wedi bod.

Pwyllgorau’r Brifysgol
Y pethau pwysig i grybwyll o ran y Pwyllgorau Prifysgol rwy’n rhan ohonynt ydi fod y gwaith ar yr estyniad yn Neuadd JMJ wedi cychwyn ac y dylai orffen ddechrau mis Rhagfyr, ac mi fydd yn safle gwych i gynnal cyfarfodydd a digwyddiadau cymdeithasol  a chelfyddydol mawr.  Yna yng NGRŴP TASG STRATEGAETH YR IAITH GYMRAEG un o’r prif faterion oedd y Coleg Cymraeg Cenedlaethol. Roedd ychydig o bryder am fod dim gymaint â hynny o fyfyrwyr wedi ymaelodi â’r Coleg eto, felly mae UMCB yn gweithio ar hyrwyddo pwysigrwydd ymaelodi gyda’r Coleg Cymraeg ymysg y myfyrwyr, hefyd mae’r broses o enwebiadau ar gyfer cynrychiolydd myfyrwyr ar y Bwrdd Academaidd wedi cychwyn. Yn ogystal â hynny mae UMCB yn mynd i helpu’r brifysgol i greu grwpiau ffocws i edrych ar y rhesymau pam fod rhai siaradwyr Cymraeg yn dewis peidio cofrestru ar fodiwlau cyfrwng Cymraeg. Yna bydd modd i’r Brifysgol a’r Coleg Cymraeg edrych ar y canlyniadau yma yn ogystal a canlyniadau’r holiadur gafodd ei baratoi gan yr Undeb a UMCB llynedd er mwyn deall beth yw’r rhwystrau a problemau sy’n gysylltiedig â darparieth cyfrwng Cymraeg.
c. Adroddiadau o Gynadleddau Cylch UCM

Lles: Jenny Krase

Rhannwyd y Gynhadledd Gylch Lles yn bedair ffrwd weithiol: llety, arian, cydraddoldeb a gwasanaethau. Mynychais y sesiynau cydraddoldeb a gwnes yn siŵr mod i’n cymryd golwg ar y deunydd a hyrwyddwyd yn y gweddill.

Blaenoriaeth i Pete eleni yw Punt yn eich Poced, comisiwn gan UCM sy’n canolbwyntio ar gynyddu a gwarchod cefnogaeth ariannol myfyrwyr. Canolbwyntiodd y sesiynau llety ar Erthygl 4, safonau tai, codau ymarfer a “thwyll” landlordiaid. Roedd arian yn fater allweddol hefyd gyda thri gweithdy, yn cynnwys un ar flaendaliadau, Punt yn eich Poced, ac ‘ewch ar y bws’ - gwaith gan Pete ar ran myfyrwyr (Addysg Bellach yn bennaf) sydd wedi dioddef toriadau enbyd yn eu lwfans teithio.

Yn yr adran gwasanaethau, roedd tair sesiwn: mesur gwerth ac effaith; cefnogi myfyrwyr rhyngwladol mewn argyfwng ac o wledydd mewn argyfwng; a chyflwyniad gan gynrychiolwr o UM Goldsmiths yn amlinellu eu hymdrechion i achub meithrinfa’r campws.

Rhan bwysicaf y gynhadledd oedd y sesiwn bolisi ble y gwelwyd amryw o faterion yn cael eu trafod. O ganlyniad i’r sesiwn, bydd y pwyllgor yn cyfeirio’r materion blaenaf yn gynigion polisi i’r gynhadledd genedlaethol. Mae hawl gan yr undebau i gyflwyno eu cynigion eu hunain hefyd. Treuliodd ein bwrdd ni lawer o amser ar ‘Prevent’, arian a chymorth ariannol, a materion hygyrchedd. Yn ogystal, etholwyd pwyllgor Cylch Lles newydd.

Datblygiad Undeb: Jeremy Harvey 

Ar y dydd cyntaf mynychais lawer o weithdai a chyflwyniadau ynglŷn â chyflogadwyedd, gweithredu ac ehangu cyfranogiad. Uchafbwynt y dydd oedd yr araith agoriadol gan Paul Redmond, Pennaeth Gyrfaoedd a Chyflogadwyedd Prifysgol Lerpwl. Roedd cyflwyniad ynglŷn â sut y gall undebau helpu i wella cyflogadwyedd myfyrwyr hefyd yn ddefnyddiol.

Roedd yr ail ddydd yn bennaf ymwneud â gwaith grŵp ar bolisi ac etholiadau i Bwyllgor y Cylch. Rwy’n hyderus y bydd llawer o’r polisi a gaiff ei gyflwyno i’r Gynhadledd Genedlaethol o  fudd i ni ym Mangor.   

Yn fyr, roedd yn ddigwyddiad positif ac rwy’n credu y bydd o fudd i’r Undeb, ac rwy’n credu i mi ddysgu pethau mewn rhai meysydd y gallaf eu trosglwyddo i’r Undeb.

5.
Polisi’n Dirwyn i Ben
 iii. Prynhawniau Mercher

Mae’r Undeb hwn yn Credu: 
1. Bod darlithiau ac arholiadau yn cael eu hamserlennu ar gyfer prynhawniau Mercher.

2. Mai ar brynhawniau Mercher y mae cystadlaethau BUCS a gemau eraill o bwys yn cael eu chwarae.

3. Fod UM yn gwario £60,000 yn cefnogi chwaraeon a hyrwyddo byw’n iach.

4. Fod y clybiau Pêl-droed Merched, Badminton a Phêl-rwyd i gyd wedi gorfod canslo gemau oherwydd gofynion academaidd.


Mae’r Undeb hwn yn Credu Ymhellach:

1. Bod yn rhaid i’r brifysgol sicrhau bod prynhawniau Mercher yn cael eu cadw’n rhydd o bob darlith ac addysgu wedi’i amserlennu a bod yn rhaid iddi gydnabod y budd unigol a thorfol a ddaw i fyfyrwyr o gyfranogi mewn gweithgareddau dysgu anffurfiol fel chwaraeon, gwirfoddoli, clybiau a chymdeithasau a chyfryngau myfyrwyr.
2. Y dylai’r brifysgol ddarparu adnoddau ac amser priodol i sicrhau fod pob myfyriwr yn gallu cyfranogi mewn gweithgareddau dysgu anffurfiol.
3. Fod gan fyfyrwyr yr hawl i brofiad myfyrwyr llawn a boddhaus.

4. Fod cyfranogi mewn gweithgareddau allgyrsiol yn agwedd hanfodol o’r profiad myfyriwr a’i fod hefyd yn rhoi’r cyfle i fyfyrwyr ddatblygu sgiliau hanfodol a datblygu sgiliau trosglwyddadwy a fydd yn gwella eu cyflogadwyedd. 

5. Fod prynhawniau Mercher yn agwedd hanfodol o’r amserlen sy’n rhoi’r cyfle i fyfyrwyr gymryd rhan mewn gweithgareddau allgyrsiol a ddisgwylir gan gyflogwyr.

6. Fod myfyrwyr yn cyfranogi mewn gwahanol weithgareddau ar brynhawniau Mercher sy’n rhoi sgiliau trosglwyddadwy iddynt wedi’u seilio o gwmpas y prif glybiau chwaraeon a chymdeithasau, gwirfoddoli cymunedol, lles, cynrychiolwyr yr undeb, cynrychiolwyr cwrs a sgiliau allweddol.


Mae’r Undeb hwn yn Penderfynu: 

1. Gorchymyn y swyddogion sabothol i ymchwilio i’r mater ac atebion posib.

2. Drafftio polisi ‘prynhawn Mercher’ i’w fabwysiadu gan y Brifysgol.

3. Gweithio tuag at weithredu’r polisi gan y Brifysgol.
Cynigiwyd gan:  Bwyllgor yr UA
Eiliwyd gan:  Danielle Giles

iv. Cefnogi Ymdrechion yn Erbyn Trais yn Erbyn Merched a Lleiafrifoedd
NODIADAU

1. Mae trais yn erbyn merched yn broblem hynod gyffredin na chyllidir mohono’n ddigonol ac mae’n cynnwys myfyrwyr. Cefnogir hyn gan dystiolaeth sydd wedi’i gasglu gan adroddiadau niferus gan y Swyddfa Gartref, elusennau trais a chamdriniaeth, ac UCM.

2. Mae myfyrwyr sy’n ferched yn wynebu risgiau difrifol i’w diogelwch ar eu campysau yn y DU, fel yr amlinellir yng nghanlyniadau ‘Hidden Marks’(hiddenmarks.org.uk). Mae canran uwch na’r cyfartaledd o ferched sy’n fyfyrwyr yn profi aflonyddu ar eu campysau ac roedd un ym mhob saith o’r merched a ymatebodd i’r arolwg wedi profi ymosodiad rhywiol neu gorfforol difrifol yn ystod eu hamser mewn addysg.

3. Nid yw Prifysgol Bangor yn eithriad - mae data a gasglwyd o Gymru, oedd yn cynnwys tua 10% o’r rhai a ymatebodd, yn dangos fod y profiadau yn cyfateb ar draws y cenhedloedd ac y gall undebau a phrifysgolion wneud mwy i atal trais yn erbyn merched sy’n fyfyrwyr.

CREDU

1. Dim ond hanner y frwydr yw polisi cyfleoedd cyfartal cryf. Bydd polisi o ddim goddefgarwch sy’n estyn hyfforddiant cyson i staff bar a diogelwch a gwirfoddolwyr a staff undeb yn hyrwyddo amgylchedd diogel i fyfyrwyr sy’n ferched ac i eraill sy’n wynebu risg uwch o aflonyddu neu gamdriniaeth.

2. Yn dilyn o weithredu polisi o ddim goddefgarwch fel yr enghreifftiwyd gan Gaerdydd a Goldsmiths drwy gyfrwng rhaglen beilot Ymgyrch Merched UCM, mae angen datblygu polisi traws-sefydliadol ym Mangor i wrthwynebu trais yn erbyn merched yn rhagweithiol, yn hytrach na dim ond yn adweithiol.
3. Rhaid i Undeb y Myfyrwyr fod â swyddogaeth allweddol o ran ymwthio dros y polisi hwn a’i ddatblygu, gan ein bod yn cynrychioli myfyrwyr a’n bod i gyd yn fyfyrwyr ein hunain.

4. Bydd Seneddwyr cynrychioliadol yn cryfhau eu hachosion dros fyfyrwyr a’u hamddiffyniad ohonynt os ydynt mewn cysylltiad â’r ymgyrchoedd UCM sy’n berthnasol i’w cylch gwaith.

5. Dylai Seneddwyr gefnogi pob un weithred a gymerir gan fyfyrwyr Bangor i amddiffyn ac ymestyn eu hawliau.
PENDERFYNU

1. Seneddwyr i hyrwyddo Adennill y Nos (14/12/2010), gorymdaith yn erbyn trais rhywiol yn erbyn merched.

2. Seneddwyr cynrychioliadol i gysylltu â’r ymgyrchoedd UCMC ac UCM perthnasol i’w cylch gwaith ac i gymell mabwysiadu’r ymgyrchoedd hynny sydd o flaenoriaeth ym Mangor drwy’r pwyllgorau, cymdeithasau, clybiau a swyddogion sabothol unigol priodol.

3. Undeb Myfyrwyr Bangor i hyrwyddo a mabwysiadu’n llawn argymhellion gwefan hiddenmarks.org.uk ar gyfer undebau ac ychwanegu dolen gyswllt amlwg i wefan yr undeb, ac i wneud cais fod y ddolen gyswllt yn cael ei hychwanegu at dudalennau gwe gwasanaethau cefnogi myfyrwyr y Brifysgol yn ogystal â sicrhau gofod perthnasol ymroddedig ar BangorPortal.

4. I Undeb Myfyrwyr Bangor gysylltu â grwpiau cymunedol lleol sy’n ymroddedig i ryddhad, er enghraifft Rhwydwaith Cydraddoldeb Hiliol Gogledd Cymru, sydd wedi’i dan gyllido a than fygythiad, i helpu brwydro yn erbyn y llanw o ymddygiad gwahaniaethol sy’n codi o du’r llywodraeth yn erbyn cymunedau lleiafrifol a’r gorthrymedig, ac i wneud hynny o fewn rhwydwaith mwy ffurfiol o fyfyrwyr ac aelodau’r gymuned.
v.  Dydd Gwener (Neu Unrhyw Ddiwrnod Arall) Amlhau
NODIADAU

1.
Dylai Seneddwyr gynrychioli pryderon myfyrwyr i’r Undeb a, thrwy gyfrwng tîm sabothol yr Undeb, i’r Brifysgol. Fe ddylent hefyd ymdrin â chysylltu’n uniongyrchol ac yn rheolaidd gydag amrywiaeth o fyfyrwyr er mwyn gwireddu’r amcan hwn.
2.
Testun cyson trafodaethau yn y Senedd yw sut i gysylltu orau, sut i sicrhau fod Seneddwyr yn gwneud y gwaith o gysylltu, a sut i gyflwyno pryderon a deimlir yn eang yn hytrach nag yn unigol.
3.
Mae yna lawer o drafodaethau cylchol wedi bod ar y pwnc hwn ond hyd yma ni chafwyd consensws ac ni chynigiwyd hyd yma unrhyw gwrs gweithredu’n tarddu o gytundeb ar y mater.

4.
Adnoddau dynol ac ariannol cyfyngedig sydd gan yr Undeb hwn i roi cyhoeddusrwydd i’w weithgareddau, sy’n cynnwys cyfleusterau ar gyfer gweithgarwch myfyrwyr o fewn y broses ddemocrataidd yn ogystal â chyfleon cymdeithasol. Mae hynny’n golygu, gydag eithriad ymgyrchoedd o flaenoriaeth yn 2010, fod yr Undeb yn ei chael hi’n anodd darparu ar gyfer myfyrwyr. Mae’r diffyg gofod ffisegol ar gyfer gwneud hynny wedi cyfrannu’n enfawr at yr anhawster.
5.
Mae’r tîm sabothol o dan bwysau ofnadwy. Maent yn aml yn gweithio liw nos ac ar benwythnosau yn ogystal ag yn ystod y dydd. Maent yn cyfarfod yn  rheolaidd ac yn adrodd i’r Senedd am eu gweithgarwch, yn ogystal â chyfrannu adroddiadau wythnosol yn wirfoddol am eu gweithgarwch drwy ddiweddariadau ar Facebook a myfyrwyrbangor.com. Yn ymarferol, dylai adrodd i’r Senedd am yr hyn maent yn ei wneud fod cyfystyr ag adroddiad i’r corff myfyrwyr ehangach, yn sgìl natur y gwaith y dylai’r Senedd fod yn ei chyflawni.
CREDU

1.
Mae gan Seneddwyr gyfrifoldeb i ganfod ffyrdd creadigol i fynd i’r afael â methiannau’r gyfundrefn bresennol.

2.
Aelodau Senedd yw’r myfyrwyr sydd wedi’u lleoli orau i gyflawni’r gwaith o ledu’r neges ac ymroi i ddemocratiaeth yr Undeb oherwydd amrywiaeth ein cefndiroedd a’n hymwneud mewn agweddau eraill o weithgareddau’r Undeb.

3.
Y cynharaf y bydd gweithredu ar y mater hwn, beth bynnag yw cynnydd y gweithgor cyfansoddiadol, y gorau i bawb, yn arbennig y miloedd hynny o fyfyrwyr nad ydynt yn mynychu adeilad UM am unrhyw reswm o gwbl.

4.
Mae’r Undeb wedi galw am gymorth o ran ymestyn at fyfyrwyr ac nid yw’r alwad honno wedi cael ei hateb hyd yma.

PENDERFYNU

1. Gorchymyn y Pwyllgor Gwaith i ddatblygu amserlen gyhoeddusrwydd ar gyfer digwyddiadau canolog yr Undeb a’i roi mewn lle cyn dechrau tymor Ionawr. Byddai’r gyfundrefn yn cynnwys lanlwytho posteri ar PDF etc. i Gwympflwch canolog a hygyrch, neu gyfrif tebyg, er mwyn i bobl allu lawrlwytho, rhannu a phrintio posteri fel y mynnant.

2. Gorchymyn swyddogion Cymdeithasau a’r UA i gymell cymdeithasau a chlybiau i ddefnyddio’r gyfundrefn newydd hon ar gyfer eu digwyddiadau annibynnol eu hunain.

3. Gorchymyn Seneddwyr i gyfranogi yn nosbarthiad deunydd yr Undeb ar sail reolaidd (yn wythnosol neu’n fisol, i’w benderfynu gan amserlen gyhoeddusrwydd y Swyddog Cyfathrebu a Digwyddiadau), a galw hynny’n Ddydd Gwener Amlhau.

4. Gorchymyn Seneddwyr i gynnwys fel rhan o’u hymdrechion amlhau, arolygon llafar anffurfiol a sgyrsiau gyda myfyrwyr nad ydynt eisoes yn eu nabod, gan gofnodi canlyniadau hynny’n anffurfiol a’u hadrodd yn ôl i’r Senedd cyn y cyfarfod nesaf drwy e-bost, a thrwy hynny amlygu pynciau sy’n achosi pryder i fyfyrwyr er mwyn iddynt gael eu trafod.


vi. Polisi Amgylcheddol a Chynaladwyedd Undeb Myfyrwyr Bangor

Mae’r Undeb hwn yn Nodi:

1. Mae 10,000 a mwy o aelodau Undeb Myfyrwyr Bangor yn cael effaith arwyddocaol ar yr amgylchedd yn lleol ac yn fyd-eang.

2. Mae newid hinsawdd a cholli bioamrywiaeth yn gynyddol gostus a niweidiol i bob cymdeithas ddynol. (BBC, 2010)

Mae’r Undeb hwn yn Credu:

1. Ein dyletswydd ni yw amddiffyn yr amgylchedd ar gyfer cenedlaethau’r dyfodol ac felly dylai egwyddorion cynaladwyedd fod wrth galon pob polisi Undeb perthnasol.

2. Fod llawer o fyfyrwyr yn cychwyn ar eu bywydau annibynnol a dylai’r Brifysgol eu cynorthwyo i fabwysiadu arferion amgylcheddol am oes fel rhan o’u haddysg ehangach.

a. Y gall Undeb Myfyrwyr Bangor chwarae rhan hanfodol mewn cymell byw’n gynaliadwy ymysg myfyrwyr drwy hyrwyddo materion fel:

b. Cadwraeth egni a dŵr

c. Gostwng, ailddefnyddio ac ailgylchu gwastraff

d. Teithio cynaliadwy

e. Arferion prynu cynaliadwy, moesegol

f. Ymwneud gan fyfyrwyr mewn prosiectau amgylcheddol ymarferol

g. Gostyngiad mewn treuliant


Mae’r Undeb hwn yn Penderfynu:

1. Lobïo’r Brifysgol yn rhagweithiol i godi ei safonau amgylcheddol i’r lefel uchaf posib.

2. Parhau i:

a. Brynu 100% o bapur wedi’i ailgylchu.

b. Ymdrechu i gael pob cynnyrch o’r ffynonellau mwyaf cynaliadwy a moesegol posib. 

c. Cydymffurfio â’r ddeddfwriaeth amgylcheddol berthnasol.

d. Gweithio gyda’r Brifysgol i sicrhau fod datblygiad Pontio’n cwrdd â’r safonau amgylcheddol uchaf posib.

e. Gwella a chynnal y tudalennau Amgylchedd a Chynaladwyedd ar wefan UM.

f. Gweithio gyda Rheolwr Amgylcheddol y Brifysgol i wella perfformiad amgylcheddol y Brifysgol ac ymateb i anghenion, syniadau a hygyrchedd myfyrwyr o ran cymell cynaladwyedd.

g. Codi ymwybyddiaeth myfyrwyr a staff ynghylch pwysigrwydd dilyn ffordd o fyw mwy cynaliadwy.

h. Defnyddio mygiau ceramig y gellir eu hailddefnyddio’n hytrach na chwpanau plastig neu bolystyren tafladwy.
i. Cyfrannu at, a chodi ymwybyddiaeth am Gyfundrefn Amgylcheddol y Brifysgol.

3. Lleihau ei dreuliant ei hun, ailddefnyddio cynnyrch ac ailgylchu gwastraff ble bynnag y bo’n bosib drwy:

a. Sicrhau fod offer trydanol, goleuadau, boeleri dŵr a gwresogyddion ble bynnag y bo’n bosib yn cael eu troi i ffwrdd yn adeilad(au) UM pan na fyddant yn cael eu defnyddio. Gellir sicrhau hynny drwy ddatblygu a gweithredu gweithdrefnau ‘cau lawr’ ffurfiol a chorfforaethol.

b. Gwneud yn siŵr fod effeithlonrwydd egni’n cael ei ystyried yn ystod unrhyw broses o brynu neu ailddatblygu adeilad(au) UM. Yn y pendraw, dylai unrhyw arbedion a wneir drwy fentrau arbed egni gael eu hail-fuddsoddi mewn prosiectau effeithlonrwydd pellach.

c. Ystyried p’un ai oes gwir angen gwneud pryniad, yn ogystal â dewis pwrcasu cynnyrch gyda’r effaith leiaf negyddol / mwyaf cadarnhaol.

d. Gwahardd teithio ar awyrennau’n fewnwladol gan swyddogion sabothol a staff UM ar fusnes yr Undeb er mwyn dangos arweiniad, gan gymell myfyrwyr Bangor i beidio â hedfan yn fewnwladol pan fo dewisiadau trafnidiaeth amgen mwy cynaliadwy’n bodoli.

4. Mewnblannu cynaladwyedd yn arferion prynu Undeb y Myfyrwyr hyd yn oed ymhellach drwy:

a. Sicrhau’n rhagweithiol fod unrhyw gynnyrch coed (e.e. dodrefn) yn dod o ffynonellau cynaliadwy ardystiedig.

b. Hyrwyddo defnydd o ddillad Masnach Deg fel dewis i Glybiau a Chymdeithasau pan fo hynny’n briodol.

c. Arwain drwy esiampl a defnyddio deunyddiau Masnach Deg ar gyfer dillad y swyddogion sabothol.

5. Cynorthwyo a chymell myfyrwyr i fyw’n fwy cynaliadwy drwy:

a. Hyrwyddo unrhyw ddigwyddiadau amgylcheddol a gynhelir gan Gymdeithasau etc.

b. Cynhyrchu a dosbarthu taflen ‘byw’n amgylcheddol’ i fyfyrwyr yn ystod Serendipedd, yr Wythnos Groeso etc.

c. Hyrwyddo ymgyrchoedd a mudiadau perthnasol fel ‘Caru Bwyd, Casáu Gwastraff’ a Rhannu Ceir Myfyrwyr.

d. Hyrwyddo grwpiau lleol fel Rhadgylchu, Freegle, a Mudiad Cydweithredol Ffrwythau a Llysiau Bangor.

BBC. (2010, Hydref 12). Nature's sting: The real cost of damaging Planet Earth. Canfuwyd Tachwedd 2010, ar BBC News: http://www.bbc.co.uk/news/business-11495812

Cynigiwyd gan: Y Tîm Sabothol

vii. Refferendwm y Cynulliad

Mae’r Undeb hwn yn Credu:

1.
Bydd pawb sydd yn breswylydd yng Nghymru sydd â’r hawl i bleidleisio yn y wlad hon yn cael cyfle i bleidleisio mewn refferendwm pwysig i Gymru ar y 3ydd o Fawrth.

2.
Bod gan y Cynulliad bwerau dros sawl maes sydd yn cael effaith ar fywydau ein myfyrwyr, yn cynnwys Addysg.

3.
Ei fod yn bwysig i’n haelodau gymryd rhan yn y broses ddemocrataidd i sicrhau bod eu lleisiau yn cael eu clywed.

Mae’r Undeb hwn yn Credu Ymhellach:

1.
Bod datganoli wedi arwain at ganlyniad llawer gwell i fyfyrwyr yng Nghymru yn y misoedd diwethaf na’r hyn sydd wedi digwydd yn San Steffan.

2.
Bod y broses bresennol o ddeddfu yng Nghymru yn cymryd llawer gormod o amser ac yn wastraff arian.

3.
Bydd system symlach o ddeddfu yn ei wneud yn haws i bobl deall y system ddemocrataidd.
4. Bod gan UCMC polisi yn cefnogi’r ymgyrch ‘ie’.

Mae’r Undeb hwn yn Penderfynu:

1.
I redeg ymgyrch er mwyn codi ymwybyddiaeth am y refferendwm ac annog myfyrwyr i bleidleisio.

2.
I gefnogi’r ymgyrch ‘ie’ heb wario unrhyw adnoddau ar yr ymgyrch yma.
6.
Cynnydd Polisi
Polisi Cyfryngau Cymdeithasol (Mabwysiadwyd gan Fwrdd yr Ymddiriedolwyr)

Mae Undeb Myfyrwyr Bangor yn fudiad cynhwysol ac yn credu’n gryf mewn cyfle cyfartal i bawb ac yn cynnal polisi o ddim goddefgarwch o bob ffurf ar wahaniaethu.
Mae’r safiad hwn yn gymwys yn yr un modd i’n presenoldeb ar-lein ag ydyw mewn digwyddiadau diriaethol.

· Mae Undeb Myfyrwyr Bangor yn disgwyl i’w aelodau ddefnyddio cyfryngau rhwydweithio cymdeithasol yn gyfrifol. Bydd unrhyw aelod a ganfyddir yn defnyddio rhwydweithiau cymdeithasol i wneud unrhyw un o’r canlynol yn wynebu proses ddisgyblu UM:

· Gwneud sylwadau sy’n bygwth, brawychu neu fwlïo aelodau eraill o UM.

· Gwneud sylwadau gwahaniaethol ynghylch rhywedd, statws anabledd, diwylliant, crefydd, rhywioldeb, ethnigrwydd neu oed unrhyw berson arall (nid yw’r rhestr hon yn gynhwysfawr).
· Aflonyddu ar unrhyw un ar sail eu rhywedd, statws anabledd, diwylliant, crefydd, rhywioldeb, ethnigrwydd neu oed (nid yw’r rhestr hon yn gynhwysfawr).
Er gwybodaeth, gall y rheiny a ganfyddir eu bod wedi torri’r polisi hwn wynebu sancsiynau ychwanegol i’r rheiny a amlinellir yn y polisi disgyblu, sef:
· Cael eu gwahardd o grwpiau a digwyddiadau UM
· Cael eu gwahardd o weithgareddau clybiau a chymdeithasau
· Cael cyfyngu ar eu mynediad at rwydweithiau cymdeithasol UM
· Cael eu cyfeirio at y Brifysgol, neu’r awdurdodau priodol, ar gyfer gweithredu pellach






























� http://www.thatslife.com.au/Article/Real-Life/Campaigns/Your-bra-can-make-a-difference





